
HARMONIA

1. Introducién

A presente Programacion Didactica de Harmonia estd baseada na secuenciacion dos
obxectivos, contidos e criterios de avaliacion ao longo dos dous cursos de que consta 0 grao
profesional, e foi realizada de acordo co curriculo oficial vixente para a materia e co proxecto
educativo do centro, como asi establecen os artigos 5° e 10° do capitulo 1l dos Decretos
198/2007 e 203/2007, do 27 de setembro, respectivamente.

Este documento inclie, ademais dos obxectivos e contidos, a metodoloxia quese vai a
seguir (indicando materiais e recursos didacticos que se empregaran), a avaliacién e 0s seus
tipos, procedementos e ferramentas (tanto da aprendizaxe coma da ensinanza'e da propia
programacion), a atencion a diversidade, e outras informacions que consideramos de interese e
necesidade para levar a cabo o proceso de ensinanza-aprendizaxe.

Entendemos esta programacién didactica como un instrumento: flexible, que permite
adaptarse as circunstancias concretas do alumnado en cada momento do seu proceso de
aprendizaxe, pero a0 mesmo tempo, tamén como marco de referencia que lle d& forma & nosa
ensinanza garantia de que aqueles alumnos e alumnas dun mesmo nivel poidan acceder a unha
ensinanza gue favoreza a consecucion dunhas competencias minimas equiparables.

1.1 Marco Legal

Para a elaboracion desta programacion didactica tivéronse en conta 0s seguintes
documentos legais, clasificados atendendo_a sGa data de publicacion, de menor a maior
antiguidade:

e ORDE do 29 de setembro de 2015 pola que se convocan 0S premios
extraordinarios nas ensinanzas artisticas profesionais nas modalidades de mdsica,
danza e de artes plasticas e desefio na Comunidade Autonoma de Galicia,
correspondentes ao curso 2014/15. DOG do 6 de outubro de 2015.

e DECRETO(229/2011, do 7 de decembro, polo que se regula a atencion &
diversidade ‘do alumnado dos centros docentes da Comunidade Auténoma de
Galicia nos que se imparten as ensinanzas establecidas na Lei orgénica 2/2006, do
3 de/maio, de educacion. DOG 21 de decembro de 2011.

e CIRCULAR 15/2011 da Direccion Xeral de Educacion, Formacion Profesional e
Innovacion Educativa pola que se ditan instrucions para determinados aspectos do
funcionamento dos conservatorios elementais e profesionais de musica e danza.

e ORDE do 4 de agosto de 2011 pola que se desenvolve o Decreto 223/2010, do 30
de decembro, polo que se establece 0 Regulamento Organico dos conservatorios
elementais e profesionais de musica e de danza da Comunidade Auténoma de
Galicia. DOG do 18 de agosto de 2011.

e DECRETO 223/2010, do 30 de decembro, polo que se establece o Regulamento
organico dos conservatorios elementais e profesionais de musica e de danza da
Comunidade Auténoma de Galicia. DOG do 19 de xaneiro de 2011.

e ORDE do 28 de xullo de 2008, pola que se regulan as probas de acceso &s
ensinanzas profesionais de mdusica dispostas no Decreto 203/2007, do 27 de

setembro, polo gque se establece o curriculo das ensinanzas profesionais de réxime
especial de masica. DOG do 18 de agosto de 2008.

e CIRCULAR 21/2008 da Direccion Xeral de Formacion Profesional e Ensinanzas
Especiais, pola que se regula a avaliacion e cualificacion dos alumnos e das
alumnas que cursan as ensinanzas elementais de mdsica e danza dispostas nos
decretos 196/2007, do 20 de setembro e 198/2007, do 27 de setembro, polos que se
establece a ordenacién das ensinanzas de grao elemental de danza e de mdsica,
respectivamente.

o ORDE do 8 de febreiro de 2008, pola que se regula a avaliacion e cualificacion
do alumnado que cursa as ensinanzas profesionais de masica que se establecen.na
Lei organica 2/2006, do 3 de maio, de educacién. DOG do 26 de febreiro de 2008.

e DECRETO 198/2007, do 27 de setembro, polo que se establece a ordenacion do
grao elemental das ensinanzas de réxime especial de musica. DOG. do 25 de
outubro de 2007.

e DECRETO 203/2007, do 27 de setembro, polo que se establece o curriculo das
ensinanzas profesionais de réxime especial de misica. DOG do 31 de outubro de
2007.

e CIRCULAR 9/2007 da Direccién Xeral de Formacion Profesional e Ensinanzas
Especiais, pola que se ditan instrucions sobre o desenvolvemento das ensinanzas
elementais e profesionais de musica establecidas na Lei Organica 2/2006, de 3 de
maio, de Educacion.

Nas ensinanzas profesionais de musica teranse en conta as especificacions que se
establecen na Lei galega 7/2004, do 16 de xullo, para a igualdade de mulleres e homes, e
especialmente no seu artigo 9.1°, asi como as prescricions do artigo 24 da Lei organica 3/2007,
do 22 de marzo, para a igualdade efectiva de mulleres e homes como garantia dunha educacion
acorde co principio de igualdade.

A lei organica 2/2006 do 3 de Maio, de educacion, establece no seu artigo 45 que as
ensinanzas artisticas tefien como finalidade proporcionarlle ao alumnado unha formacién
artistica de calidade e garantir a cualificacion dos futuros profesionais da musica. Grao
profesional:

A lei orgéanica 2/2006 do 3 de Maio, de educacidn, establece no seu artigo 6.2 que o
goberno fixara, en'relacion cos obxectivos, as competencias basicas do curriculo que constituen
as ensinanzas minimas. Asemade, a citada lei organica no capitulo VI do titulo I, fixa as
caracteristicas basicas das ensinanzas profesionais de musica, dentro das ensinanzas artisticas.

Esta ‘programacion da materia de Harmonia de 3° e 4° de Grao Profesional esta
elaborada pensando para alumnos que xa realizaron os estudios de Linguaxe Musical, materia
da_cal é continuacion a Harmonia.

A importancia do estudio da Harmonia radica en que esta materia enténdese como
imprescindible para a completa formacion do alumno como instrumentista-intérprete xa que
dotard 6 alumno das ferramentas harmonico-formais necesarias para a comprension do seu
repertorio, desenvolvendo diferentes xeitos de cofiecer as obras que interpreta.

O estudio da Harmonia favorece unha educacion auditiva, complementando asi o
desenvolvemento auditivo levado a cabo durante o estudio da materia de Linguaxe Musical. No
caso dos alumnos de instrumentos polifénicos, o estudio da Harmonia desenvolvera a
capacidade de repentizacion, actividade baseada na intuicién harménica.

1.2 Caracteristicas do alumnado

O centro conta cunha media de 120 alumnos e alumnas na stia maioria do concello.
As principais motivacions para o estudo neste Centro son:

e A obtencion dun titulo que lles abra saidas profesionais, e que posibilite a
continuidade de estudos no grao superior de musica.

e A calidade da ensinanza.

e A ubicacion do Conservatorio.

As expectativas de futuro do alumnado do grao profesional manifesta as sUas
preferencias por dedicarse & docencia e a practica instrumental (orquestra, banda, coro, camara,
solista, etc.), e, se cadra, continuar os seus estudos nun Conservatorio Superior de MUsica.

No estudo individual do alumnado resalta o esforzo, a anélise do repertorio e a
comprension do mesmo. Como problema resaltar a falta de tempo, debido & gran:cantidade de
horas que o alumnado pasa no seu centro de ensinanza obrigatoria. Outros problemas son a falta
de organizacién, de constancia e concentracion no estudo.

O clima existente entre o alumnado e o profesorado do centro é 6ptimo, sendo este un
dos valores mais apreciados por ambas partes.

Concluir que ao ser este un centro de ensinanzas artisticas 0 grao de satisfaccion do
alumnado co centro é alto, por non ser obrigatorios os devanditos €studos.

2. Metodoloxia

Como corresponde ao desenvolvemento dun curriculo aberto, os aspectos relativos ao

cémo ensinar non tefien un caracter normativo e os métodos de ensino son en gran medida

responsabilidade do profesor. Asi pois, pretendemos aqui expofier as directrices que

seguiremos no desempefio do noso labor pedagdxico.

Desde o0 momento no que o alumno inicia a sta aprendizaxe, no primeiro curso de

Grao Elemental, o docente aplica un sistema pedagdxico baseado na aprendizaxe significativa,

de modo que o alumno sempre poida relacionar 0s seus cofiecementos previos cos NOVOS a

adquirir.

PRINCIPIOS METODOLOXICOS

Os principios que rexeran na elaboracion desta programacién didactica e na actividade

docente, dotandoa deste modo de coherencia e sentido, seran:

Actividade: o caracter tedrico da especialidade require.da practica, polo que o principio
de que as cousas se aprenden facéndoas vai implicito no noso ensino.

Autonomia: o alumnado sera orientado. nas clases individuais e nas colectivos,
desenvolvendo a autonomia do traballo.e a toma e decisions. Utilizaranse técnicas e
estratexias que fagan que a transmision de cofiecementos resulte pracenteira para o
docente e interesante para o alumno, favorecendo deste xeito unha participacién activa
do mesmo e fomentando a aprendizaxe en por si ou de modo autonomo.

Creatividade: trataremos sempre, mediante a practica musical, de estimular a
creatividade a partir,da utilizacién da imaxinacion, interiorizando o fenémeno sonoro e
conectandoo con outras experiencias de tipo multisensorial. Incluiranse actividades que
estimulen o pensamento.

Flexibilidade e diversidade de estratexias didacticas: co fin de conseguir 0s

obxectivos propostos poderemos realizar as adecuacions que fosen precisas na
temporalizacion dos contidos.

Convivencia: fomentarase a socializacién nun clima de cordialidade e respecto entre o
alumnado ademais de potenciando as relacions do grupo entre si e o traballo en equipo (a
través da clase colectiva), facilitando na medida do posible o seu contacto co exterior
(asistencia a audicidns, concertos, saidas didacticas, etc.).

Significacion: esta sera unha das vias de motivaciéon que empregaremos, presentando o
que se aprende como algo que é Gtil noutras situaciéns e podera ter unha aplicacion real.

Ase mesmo, tentaremos establecer obxectivos que correspondan a capacidade real do

alumno, con suficiente grao de novidade e dificultade para que estimulen a sua
curiosidade, utilizar unha linguaxe comprensible, estimular o reto da auto-superacion,
utilizar reforzos positivos e negativos en funcion da situacion, fomentar a participacion
nas clases colectivas e desenvolver actitudes positivas ante a actuacion en publico.

Interdisciplinariedade: a relacion da aprendizaxe con outras materias do curriculum

adquire nos ensinos de Conservatorio unha importancia fundamental xa que todas as
materias estdn conectadas e tefien puntos en comun, polo que se fomentara unha
aprendizaxe global e funcional. Desde o inicio orientarase o estudo a partir dunha
actitude analitica, tratando de relacionar a partitura co fenémeno musical que encerra.
Fomentaremos no alumno unha escoita critica e responsable, potenciando o esforzo e o
afan de obter o maximo de si mesmo, asi como actitudes adecuadas gque se correspondan
cunha materia de indole practica que incide enormemente na educacién do espirito e o

intelecto.

3. Atencion a diversidade

A atencién & diversidade derivase do concepto de atencion as necesidades educativas
especiais, na medida en que todos somos diferentes, somos diversos, non aprendemos da
mesma forma e necesitamos unha atencion diferente. Estas diferenzas vefien determinadas por
variables como as capacidades, as estratexias cognitivas, a atencion, os cofiecementos previos,
os estilos de aprendizaxe, a motivacion, o axuste emocional, a integracion social, etc.

A aula debera adaptarse o exercicio diario &s condicions especificas de cada alumno,
coa finalidade de dar unha resposta educativa 0 mais adecuada posible &s stas necesidades.
Por esta razon, os obxectivos deberan adaptarse &s situacions concretas segundo se considere
oportuno, do mesmo Xxeito que podera ser necesario retomar, reforzar ou prolongar
determinados contidos. En definitiva, o profesor terd a oportunidade de desefiar as slas
propias actividades, modificAndoas ata a sta correcta asimilacion ou ben desenvolver outras
novas en funcién da adaptacion do alumno.

Unha ferramenta fundamental na determinacion (e orientacion das medidas de
adaptacion, reside na accidon tutorial. Tendo en conta a dificultade e especificidade dos
estudos realizados no Conservatorio, a colaboracion das familias € determinante para
conseguir un desenvolvemento 6ptimo do @alumno. Unha informacion ampla sobre as
caracteristicas e esixencias de cada materia'e unha adecuada comunicacién periddica e fluida,
con entrevistas habituais cos pais,son a base para poder establecer as condiciéns mais
adecuadas para o desenvolvemento do proceso didactico. Asi mesmo, establecerase unha
comunicacién constante cos comparieiros de claustro, profesores implicados na educacién do
alumno de maneira que (Se poidan obter datos relevantes que permitan en caso necesario

reorientar a actividade formativa e levar a cabo as adaptacions que sexan necesarias.

MEDIDAS DE ATENCION A DIVERSIDADE

Existen unha serie de medidas establecidas legalmente con vistas a responder as

situacions extremas da diversidade do alumnado:

e Reforzo educativo: tratase dunha medida de atencion & diversidade dirixida
especialmente a aqueles alumnos que presentan dificultade ou baixo nivel. Pddese
entender como un esforzo adicional que precisa realizar un alumno temporalmente ao
non superar algins dos contidos propostos. O reforzo pode consistir en: a realizacion
dunha serie de traballos (fose do horario de clase) de consolidacion dos contidos

esixibles ou o establecemento dun horario de resolucion de dubidas ou de revisién de

tarefas (por exemplo, minutos antes ou despois doutra clase & que o alumno deba acudir
ao Conservatorio).

e Adaptacions curriculares individualizadas: esta medida de atencion & diversidade
supdn a modificacion dalguns elementos do curriculo. Estas adaptacions poden ser de
dous tipos: non significativas e significativas. Ocuparémonos nesta programacion das
adaptacions curriculares non significativas, dado que as significativas supofien
modificar elementos béasicos do curriculo, actuacién que debe ser levada a cabo con
cofiecemento do departamento didactico e de inspeccidn educativa, asi como realizarse
de acordo a unha previa avaliacion psicopedagogica.

A diferenza do reforzo educativo, unha adaptacién curricular non significativa realizase
previamente & imparticion dos contidos coa finalidade de adiantarse & aparicién dos problemas
previndo (dada a capacidade do alumno, cofiecida a través da avaliacion diagnostica) que dita
actuacion serd necesaria para eses contidos concretos. Unha adaptacion curricular non
significativa pode afectar:

e A metodoloxia, utilizando as estratexias mais adecuadas ao alumno, orientando o
seu estudo cara aos aspectos mais apropiados; ‘proporcionando 0s materiais ao
alumnado, etc.

e As actividades, desefiando algunhas especificas, diminuindo ou aumentando o seu
namero, establecendo diferentes graos de consecucion, etc.

e A avaliacion, empregando ferramentas de avaliacion diferenciadas, eliminando ou

introducindo determinadas probas, etc.

A posible adaptacion.de obxectivos e contidos terd que respectar, en calquera caso, 0s

minimos esixibles fixados na programacion.

4. Temas transversais

A nosa materia tamén trata esta serie de elementos transversais que son abordados
desde cada unha das diferentes materias que comprenden o curriculo dos ensinos de réxime
especial de masica, e que nos dan a oportunidade de reflexionar sobre a dimension mais

persoal da educacion.

4.1. EDUCACION EN VALORES

A hora de abordar a educacion en valores seguiranse as seguintes consignas:

¢ A educacion ambiental tratarémola a traves do coidado pola producién excesiva de
sons por parte do alumnado, a concienciacion sobre contaminacion acustica, e a
través da importancia que se lle debe de dar ao silencio.como marco de calquera
actividade musical.

e En canto & educacion para a saude, abordarémola a través da practica corporal,
aprendendo a apreciar e valorar o propio «corpo e as suas posibilidades de
movemento, tendo en conta e incidindo sobre.a educacién postural e a adquisicion
dun correcto ton muscular. Ademais, ‘a 'musica, polos seus compofientes afectivos,
fisioloxicos e intelectuais, tamén .incide de forma positiva no equilibrio persoal e
animico das persoas.

¢ No referente a educacion para a igualdade de sexos, partiremos de que a musica
non esta relacionada.co sexo do alumnado, e de que toda actividade musical en
grupo partird do principio de integracion, de colaboracién e de respecto mutuo entre
0s integrantes.da clase independentemente do sexo ao que pertenzan.

e Aeducacion para a paz e a tolerancia traballarase a partir de pezas doutras culturas
e dasyrelacidns que se establezan coas persoas da contorna.

e A educacion para o lecer traballarase a partir do concepto produtivo do lecer, a
través da asistencia a concertos, audicions, recitais e outras actividades culturais,
ademais de fomentar a escoita de musica e a lectura de libros relacionados co
traballado na clase.

e En canto & educacion do consumidor trataremos que o alumnado adquira unha
actitude critica ante o fenédmeno musical, axudandolles a forxar un criterio & hora de
decantarse por diferentes versions, e propiciando dese modo un aumento da sua
capacidade de eleccion & hora de consumir musica.

e A educacion moral e civica abordarémola ao ter presente o respecto & normas e a

necesidade da sta existencia como poden ser a hora de tocar en grupo: a entrada

simultanea, o mantemento do plano sonoro adecuado, a actitude de escoita e respecto
aos demais. Todas estas normas estarian referidas aos comparieiros, ao material da

aula, ao profesor, etc.

4.2. TRATAMENTO DAS TECNOLOXIAS DA INFORMACION E DA
COMUNICACION

Hoxe en dia é dificil pensar nun modelo pedagdxico que non se complemente cos

recursos tecnoléxicos, permitindo unha formacion mais completa e posibilitando ‘unha

renovacién na pedagoxia e na didactica. A educacion ten que avanzar ao paso da sociedade co

fin de enriquecerse mutuamente.

O centro conta con equipos informaticos con conexion a internet, asi coma WIFI para

alumnos e profesores. Para a materia de harmonia, a rede é unha importante fonte de

informacién, tanto para a consulta de fondos de bibliotecas, lectura de artigos especializados

sobre a materia, procura de partituras, arquivos de son, videos ou libros especializados.

Coa aplicacion das TIC’s pretendese acadar 0s seguintes, obxectivos:

Desenvolver a autonomia persoal: A informacién proporcionada pola rede permite
cofiecer e contrastar un gran nimero de. versiéns musicais e cofiecer profesores e
virtuosos das distintas especialidades. instrumentais ca posibilidade de establecer
contacto e obter asesoramento. Outro factor importante é que permite cofiecer novas
formas de empregabilidade relacionadas co campo musical ou informacion de
relevancia respecto 0 acceso a estudios superiores. O alumnado debe aprender a
seleccionar a informacién recadada na rede e asi tomar as stas propias decisions para
continuar o seu proceso educativo e profesional.

Coriecer a realidade musical actual: A través da rede o alumnado atépase en contacto
coas noticias de actualidade, ben a través de blogs de solistas e profesorado, de
coaching musicais, gravacions recentes, e diferentes portais sobre programas de
estudios no estranxeiro. O propio Centro, a través de aplicacions como youtube difunde
as slias actividades como audicions do alumnado, concertos e cursos.

Aprender a manexar novas aplicacions informaticas musicais relacionadas ca
edicién da escritura musical, a gravacion, a edicion, e a mestura do son.

Segundo esta recollido nos documentos organizativos do Centro, non se permite o
uso de teléfonos mdbiles, asi coma calquera outro dispositivo electrénico
equiparable, dentro das aulas, agas nos casos en que o profesor ou profesora o

autorice, sempre con fins didacticos.

Asemade, o profesorado podera empregar e autorizar ao alumnado o uso co mébil ou
tablet de programas ou aplicacions informaticas tales como metrénomos, afinadores,

ou similares.

5. Actividades culturais e de promocidn das ensinanzas

Estas actividades cumpren diversas funcions:

o Completar a formacion dos alumnos.

. Servir de actividades de formacion e avaliacion.

o Dinamizar e implicar ao alumnado na vida cultural do centro e o seu entorno.
o Como factor de motivacion.

Poderdn ser organizadas polo departamento, de xeito interdisciplinar con ' outros
departamentos ou en colaboracién con outras instituciéns externas ao Centro. Serdn

programadas ao comezo do curso e consistiran en:

. Audicidns, exposicions, proxeccions, concursos ou conferencias.
o Organizacion de agrupaciéns de alumnos.
o Intercambio con outros centros ou viaxes de estudos.
o Cursos de formacion.
o Asistencia a concertos fora do centro.

6. Secuenciacion do 3° Curso de Grao Profesional

HARMONIA 1°

6.1 Obxectivos:

Cofiecer os elementos basicos da harmonia tonal, as suas caracteristicas e funcions.
Utilizar en traballos escritos os elementos e procedementos basicos da harmonia tonal.
Desenvolver o oido harménico e a capacidade de escoitar internamente encadeamentos
tonais simples tanto na analise como na realizacion de exercicios escritos.

Tocar esquemas harménicos basicos no piano.

Identificar a través da audicion a funcionalidade e a natureza dos acordes propios da
tonalidade e os procedementos mais comins da harmonia tonal.

Identificar a través de exemplos musicais 0s acordes e os procedementos mais comuns
da harmonia.

Desenvolver a capacidade critica fronte a escasa calidade harménica que puidera
presentarse tanto en musicas propias como alleas.

6.2 Contidos:

O Acorde.

Tonalidade e funciéns tonais.

Estado fundamental.

Inversion dos acordes.

Acordes de cuarta e sexta.

Cadencias.

Enlaces de acordes.

Acordes sobreo I, I, 1V, V, VL.
Acorde sobre o VII.

Cofiecemento da sétima de dominante.
Coiiecemento dos acordes de sétima menor e diminuida sobre o VII.
Progresions unitonicas.

6.3 Contidos Minimos Esixibles:

Cofiecemento de toda as tonalidades (maiores e menores) e 0s seus repectivos graos.
Intervalos harmonicos (consonancia e disonancia).

Dominar o recofiecemento de toda clase de intervalos (Maiores, menores, Xustos,
Aumentados e diminuidos).

Cofiecer as diversas tesituras das partes harménicas.

Saber construir e recofiecer os diversos acordes (Maiores, menores e diminuidos).
Acordes, triada a catro partes. Duplicacions e posicions.

Enlace de acordes en estado fundamental partindo do baixo (enlaces estritos; variantes;
duplicando a terceira ou a quinta, quintas e oitavas seguidas e quintas e oitavas
resultantes ou directas.

Saber e recoriecelas diversas cadencias.

Movementos e xiros melddicos (permitidos e prohibidos).

Acordes de 52 diminuida.

Primeira inversion dos acordes perfectos(6 ou 6/3) (Maiores e menores) (enlace dos
acordes de 69).

Varios acordes sobre unha nota.

Primeira inversion dos acordes diminuidos.

Realizacion da serie de 62

Segunda inversion dos acordes perfectos (6/4).

Enlace dun acorde fundamental seguido dun de 6/4 en movemento descendente por
graos conxuntos.

Segunda inversion dos acorde de 52 diminuida (6/+4).

o Recofiecer e realizar marchas progresivas.

6.4 Criterios de Avaliacion:

Realizar exercicios a partir de un baixo cifrado dado.

Realizar exercicios de harmonizacion a partir de cantos dados.

Realizar exercicios de harmonizacion a partir de baixos sen cifrar dados.

Identificar auditivamente os principais elementos morfol6xicos da harmonia tonal.

Identificar auditivamente os principias procedementos sintacticos da harmonia tonal.

Realizar dictados harménicos nos que o alumnado debera diferenciar entre diferentes

tipos de acordes, cadencias, etc.

e Emprega-lo piano como ferramenta de estudio da harmonia tanto & hora de toca-los
exercicios de clase como de realizar improvisacions sobre patrons dados etc...

6.5 Procedementos de avaliacion:

Os procedementos de avaliacion seran plantellados desde tres &mbitos:

e Auvaliacion inicial ou de cofiecementos previos do alumno.

e Avaliacion continua ou de procesos.

e Auvaliacion final ou de resultados.

Todos estes procedementos de avaliacion estaran fundados na observacién e anotacién
sistematica da evolucién do alumno para o cal o profesor axudarase da correccion e revision
da caderno de clase.

6.6 Nota de Advertencia:
O alumno que non acade a realizacion dos contidos minimos esixibles sera
motivo para non-supera-lo curso. Quedando a criterio do profesor o nivel
técnico que debe acadar o alumno para supera-lo curso correspondente.

6.7 Exames:

Realizaranse tres exames 6 longo do curso (un por cada trimestre). Para a realizacion do
exame, os-alumnos disporan dun maximo de 3 horas podendo ausentarse do mesmo no caso de
ter que participar nalgunha actividade especial do centro (audicions, concursos, etc.).

Q exame trimestral constara de duas partes:

e Unha ou varias preguntas teoricas referidas 6 explicado na clase.

e Un exercicio longo de harmonizacion ou varios exercicios mais breves.

Os grupos que tefian dias horas de clase consecutivas poderéan realiza-lo exame nas horas
de clase, realizando a parte tedrica nunha sesion dunha hora e a parte practica nunha sesion de
duas horas. Para os grupos que tefian as duas horas de clase separadas os exames deberanse
realizar, anunciandose con tempo suficiente, fora do horario de clase.

Farase un s exame para cada curso.

No caso de imposibilidade do alumno de presentarse 6 exame por conflictos de horario cos
estudios de réxime xeral ou por traballo, estudiarase a posibilidade de realiza-lo exame noutro
horario previa presentacion dun xustificante oficial do centro onde estudia ou da empresa para a
cal traballa.

6.8 Criterios de cualificacion:
e A participacion activa na clase a hora de realizar actividades 6 piano, preguntar dubidas
e propofier soluciéns 6s problemas prantexados supora un 20% da nota final.
e Arealizacion dos traballos da casa supora un 40% da nota final.
e Os traballos realizados en grupo supora un 10% da nota final
e Os exames escritos ou orais supora un 30% da nota final.

6.9 PROBA EXTRAORDINARIA:
A proba extraordinaria constara de duas partes:
e Unha proba tedrica referida és contidos traballados durante o curso. Esta proba supora
un punto da nota do exame.
e Unha proba préactica que consistira na realizacion de diferentes exercicios baseados en
cantos ou baixos dados con ou sen cifrado. O conxunto desta proba supora 9 puntos da
nota do exame.

6.10 Acceso a 4° de G. P. e ampliacion de matricula a 4° de G.P.

Os alumnos que se presenten 6 acceso a 4° de G.P.«ou a ampliacion de matricula a 4°
G.P. deberan demostrar o seu dominio dos contidos de 3° de’Harmonia G.P. Para iso faraselle en
ambolos dous casos unha proba baseada nos contidos de.3° de Harmonia e cuxa estrutura sera
igual que a do exame de Setembro 3° G.P. descrito anteriormente.

6.11 Avaliacion Alternativa (probapara os alumnos que perdan o dereito & avaliacién
continua).

e O alumnado que por exceso de faltas de asistencia tefia perdido o dereito & avaliacion
continua tera dereito a un exame alternativo 6 final de curso, no mes de xufio. Esta
proba seguird o mesmo ‘protocolo do exame extraordinario de setembro descrito
anteriormente.

6.12 Actividades complementarias:

Dependendo das condicions do centro, como actividade complementaria poderia
plantellarse a realizacién de audicions dos traballos realizados polos alumnos con axuda, ben de
medios informaticos, ben de instrumentistas que desexen colaborar na audicién, ou ben coa
colaboracion do departamento de Coro.

Tamén se considera interesante a organizacion de cursos monograficos sobre contidos da
programacion.

6.13 Recursos:

Pizarra e papel pautados.

Piano.

Equipo de musica.

Partituras para a analise, preferentemente do repertorio de piano complementario dos
alumnos

e Ordenador e programas informaticos para a musica.

6.14 Bibliografia

Tratados de Armonia y libros de ejercicios Joaquin Zamacois o Ed. Idea Books o Ed. Verbum

Armonia Tonal Luis Blanes o Real Musical

Estudios de Armonia V. De Arin y Fontanilla

Tratado tedrico-practico de armonia Rimsky-Korsakov o Ed. Ricordi, 1947

Armonia Walter Piston o Ed. Span Press Universitaria, 1998

Armonia Emilio Molina, Ignacio Cabelo e Daniel Roca o Real

Musical, 2001

7. Secuenciacion do 4° Curso de Grao Profesional

HARMONIA 2°

7.1 Obxectivos:

Cofiecer os elementos basicos da harmonia tonal e as stas caracteristicas e funcions.
Utilizar en traballos escritos os elementos e procedementos basicos da harmoniatonal.
Desenvolver o oido interno tanto na anélise como na realizacion de exercicios escritos.
Tocar esquemas harmonicos no piano.

Identificar a través da audicién a funcionalidade e a natureza dosiacordes propios e
estrafios & tonalidade e os procedementos mais comuns da harmonia tonal.

Identificar, a través da analise de obras os acordes e 0s procedementos mais comuns da
harmonia tonal e as transformacions tematicas.

Comprender a interrelacion dos procesos harmonicos: coas formas musicais mais
simples.

Desenvolver a capacidade critica fronte a escasa calidade harmonica que puidera
presentarse tanto en musicas propias como alleas.

Crear as bases para a continuacion do estudio dos elementos constitutivos da musica na
materia de Analise.

7.2 Contidos:

As dominantes secundarias.

Introduccién & modulacién.diatonica.

A modulacion diaténica (continuacion), cromatica e enharménica
Progresiéns modulantes.

A novena de dominante.

Notas de adorno.

Harmonizacion dun canto dado (Tiple).

Acordes de sétima sobre o I, II, I, IV e VI.

Cofiecemento da nota pedal.

7.3 Contidos Minimos Esixibles:

Realizar a numeracion dun Baixo.
Numeracion do Baixo na serie de 62
Numeracion do Baixo nas marchas progresivas.
Harmonizacion dun canto dado (Tiple).
Harmonizacion dun canto dado (Tiple) evitando a monotonia, mesturando os acordes do
primeiro grupo cos do segundo e terceiro.
Cando debe usarse a segunda inversion dos acordes.
Modulacions (diatdnica, cromaética).
Cambios de modo.
Marchas progresivas modulantes.
Harmonizacion dun canto (Tiple) que contefia modulacions.
Acorde de 72 de dominante. Inversions do acorde de 72 de dominante.

e Acorde de 72 de dominante como base para modular.
e Acordes de 72 menor e de 72 diminuida sobre a sensible e inversions.
e Cofiecemento do acorde de 9% de dominante (maior e menor) e inversions.

7.4 Criterios de Avaliacion:

Realizar exercicios a partir de un baixo cifrado dado.

Realizar exercicios de harmonizacion a partir de cantos dados.

Realizar exercicios de harmonizacion a partir de baixos sen cifrar dados.

Identificar auditivamente os principais elementos morfol6xicos da harmonia tonal.

Identificar auditivamente os principias procedementos sintacticos da harmonia tonal.

Identificar mediante a analise de obras os elementos morfoldxicos da harmonia tonal.

Identificar mediante a analise de obras os procedementos sintacticos e formais da

harmonia tonal.

e Realizar dictados harmonicos nos que o alumnado debera diferenciar.entre diferentes
tipos de acordes, cadencias, etc.

e Emprega-lo piano como ferramenta de estudio da harmonia tanto"a hora de toca-los
exercicios de clase como de realizar improvisacions sobre patréns dados etc.

7.5 Procedementos de avaliacion:
Os procedementos de avaliacion seran plantellados desde tres &mbitos:
e Auvaliacion inicial ou de cofiecementos previos do alumno.
e Auvaliacion continua ou de procesos:
e Auvaliacion final ou de resultados (convocatoria de xufio e setembro).
Todos estes procedementos de avaliacion estaran fundados na observacidon e anotacion
sistematica da evolucion do alumno para o cal o profesor axudarase da correccién e revision do
caderno de clase.

7.6 Nota de Advertencia:
O alumno que non acade a realizacion dos contidos minimos esixibles sera
motivo para non supera-lo curso. Quedando a criterio do profesor o nivel
técnico que debe acadar o alumno para supera-lo curso correspondente.

7.7 Exames:

Realizaranse tres exames ¢ longo do curso (un por cada trimestre). Para a realizacion do
exame, os alumnos-disporan dun maximo de 3 horas podendo ausentarse do mesmo no caso de
ter que participar nalgunha actividade especial do centro (audicions, concursos, etc.).

O exame trimestral constara de duas partes:

e 'Unha ou varias preguntas teoricas referidas 6 explicado na clase. Esta parte supora

puntos da nota do exame.

e Un exercicio longo de harmonizacion ou varios exercicios mais breves.

Os grupos que tefian duas horas de clase consecutivas poderan realiza-lo exame nas
horas de clase, realizando a parte tedrica nunha sesion dunha hora e a parte practica nunha
sesion de duas horas. Para os grupos que teflan as dlas horas de clase separadas 0s exames
deberanse realizar, anuncidndose con tempo suficiente, féra do horario de clase.

Farase un s6 exame para cada curso.

No caso de imposibilidade do alumno de presentarse 6 exame por conflictos de horario cos
estudios de réxime xeral ou por traballo, estudiarase a posibilidade de realiza-lo exame noutro
horario previa presentacion dun xustificante oficial do centro onde estudia ou da empresa para a
cal traballa.

7.8 Criterios de cualificacion:
e A participacion activa na clase & hora de realizar actividades ¢ piano, preguntar dubidas
e propofier solucions 6s problemas plantexados supora un 20% da nota final.
e Arealizacion dos traballos da casa supora un 40% da nota final.
e Os traballos realizados en grupo supora un 10% da nota final
e Os exames escritos ou orais supord un 30% da nota final.

7.9 PROBA EXTRAORDINARIA:
A proba extraordinaria constara de dlas partes:
e Unha proba teorica referida 6s contidos traballados durante o curso. Esta proba supora
un punto da nota do exame.
e Unha proba préctica que consistira na realizacion de diferentes exercicios baseados en
cantos ou baixos dados con ou sen cifrado. O conxunto desta proba supora 9 puntos da
nota do exame.

7.10 Acceso a 5°de G. P. e ampliacion de matricula a 5° de G.P.

Os alumnos que se presenten ¢ acceso a 5° de G.P. ou a ampliacion de matricula a 5°
G.P. deberan demostrar o seu dominio dos contidos de 4° de Harmonia G.P. Para iso faréselle en
ambolos dous casos unha proba baseada nos contidos de 4° de Harmonia e cuxa estrutura sera
igual que a do exame de Setembro 4° G.P. descrito anteriormente.

7.11 Avaliacion Alternativa (proba para os ‘alumnos que perdan o dereito 4 avaliacién
continua).

e O alumnado que por exceso de faltas deasistencia tefia perdido o dereito & avaliacion
continua terd dereito a un exame alternativo ¢ final de curso, no mes de xufio. Esta
proba seguird o mesmo protocolo.do exame extraordinario de setembro descrito
anteriormente.

7.12 *Recuperacion de materias pendentes.
O alumnado ca Harmonia de 3° pendente asistira as clases de 3° Curso e
realizard as mesmas tarefas e probas.

7.13 Actividades complementarias:
Dependendo das ‘condicidns do centro, como actividade complementaria poderia plantellarse
a realizacion de audicions dos traballos realizados polos alumnos con axuda, ben de medios
informaticos, .‘ben de instrumentistas que desexen colaborar na audicién, ou ben coa
colaboracion do departamento de Coro.
Tamén se considera interesante a organizacion de cursos monogréaficos sobre contidos
da programacion.

7.14 Recursos:

Pizarra e papel pautados.

Piano.

Equipo de musica.

Partituras para a analise, preferentemente do repertorio de piano complementario dos
alumnos.

e Ordenador e programas informaticos para a masica.

ANEXO |
FALTAS DE ASISTENCIA (Perda do dereito & avaliacion continua).

Harmonia é unha materia presencial na que se realiza unha avaliacion continua do
alumnado a través dos criterios expostos anteriormente. O alumnado que falte reiteradas veces a
clase non poderéa ser avaliado dun xeito continuo, polo que perderé o dereito a unha avaliacion
continua.

Considerarase que o alumnado perde o dereito & avaliacion continua cando acumula
mais de 4 faltas nun mesmo trimestre ou mais de 12 no total do curso.

O alumnado que por exceso de faltas de asistencia tefia perdido o dereito & avaliacién
continua terd dereito a un exame alternativo 6 final de curso, no mes de xufio. Esta proba
seguira o mesmo protocolo do exame extraordinario de setembro descrito anteriormente.

Establécense dous tipos de faltas:

e Xustificadas.

e Sen xustificar.
O profesor serd o responsable de controla-las faltas (admitindo ou non a‘sta xustificacién),
supervisado pola xefatura de estudios.

Faltas Xustificadas Faltas sen Xustificar
Por Trimestre 4 Por Trimestre 3
Total Curso 12 Total Curso.9

Materias de 2 sesions semanais.

* Non se podera superalo nimero de faltas xustificadas ou sen xustificar, pois acumulanse
ambalas categorias, asi mesmo nunca podera excederse 0 maximo establecido para as faltas
xustificadas, xa sexa nun trimestre, ou no total do curso.

ANEXOS I

Procedemento para as Titorias de Pais / Nais.

O profesor de Harmonia non € titor destes alumnos/as (o profesor titor € o de
instrumento).

Para calquera dubida débese consultar co profesor titor, que estara en contacto co resto
de profesorado e € o'responsable de todo o proceso de aprendizaxe do alumno/a no
Conservatorio.

No caso de desexar unha entrevista co profesor de Harmonia, debera solicitarselle 6
mestre titor por escrito, como minimo cunha semana de antelacion.

Criterios para a obtencion dos premios fin de grao.
Non se contempla nesta materia.

